
S G ABATARWA

; Shugabanmu Annabinmu, kuma masoyinmu Manzon Allah (s.aw).
~ Bayan haka: Ka sani ya kai dan'uwa Musulmi da kuma ‘yar'uwa Musulma, -Allah Ya yi muku
. rahama-, lallai ya zama wajibi akanmu, sanin mas'aloli guda hudu, kamar haka:
ILIMI (wato sani): Shi ne sanin Allah Madaukakin Sarki, da kuma sanin AnnabinSa (S.A.W),
- da sanin Addinin Musulunci. Saboda ba ya halatta a bauta wa Allah ba tare da ilimi ba, duk
- wanda ya aikata haka (bautar Allah ba ilimi), babu shakka makomarsa zai kasance ya zuwa bata .
. Kuma lallai ya yi kama da Kirista (Nasara) cikin yin haka.
AIKI: Duk wanda ya sani kuma bai yi aiki da abin da ya sani ba, to lallai ya yi kama da
ahudu, saboda su sun sani amma ba su yi aiki da abin da suka sani ba. Yana daga cikin dabarun
~ Shaidan lallai ya kore mutum daga ilimi bisa ba shi uzurin cewa mutum yana da uzuri gaban Allah
- idan bai sani ba. Alhali, bai sani ba cewa, duk wanda ya samu damar ya koyi ilimi, kuma sai bai yi
hakan ba, lallai hujja ta tsayu akansa (cewa ya samu dama amma ya ki). Wannan ita ce dabarar da
- mutanen Annabi Nuhu a lokacin da suka sanya ‘yan yatsu a kunnensu wai don saboda hujja kar ta
 tsayu akansu, kamar yadda Allah Madaukaki yake bayar da labari.
A o I 1A G BRET G rf\;.;;\ \j\:;% “Kuma lallai ne ni koyaushe na
kiraye su domin Ka gafarta musu, sai su sanya ‘yan yatsun su a cikin kunnuwansu, su
lullube da tufafinsu su doge a kan yin laifi...... ”
KIRA ZUWA GARE SHI (ILIMI) DA AIKI DA SHI: Saboda malamai da masu kira zuwa
. ga Allah su ne magadan Annabawa, kuma lallai Allah s.w.r) Ya la’anci Banu-Isra’ila, saboda
sun kasance ba sa hani daga mummunan aiki, face ma aikata shi su ke yi, kamar yadda Allah
- s.w) Ya bayar da labari akan haka: % »;L/.SJ.Q..A o oS 15 ¥ “ Sun kasance ba sa
hana juna daga abin ki wanda suka aikata, hakika abm da suka kasance suna aikatawa
. ya munana”
Kira zuwa ga Allah da koyarwa “Faradu kifaya ne” (wato: idan wani adadi da ya wadatar
- suka tsayar da shi to sun dauke wa sauran). Babu wanda zai sami laifi daga cikinsu har
_wadanda ba su yi ba, idan kuwa babu wanda ya aikata to gaba-ki dayan mutane sun yi laifi.
YIN HAKURI AKAN CUTARWA A CIKINSU: Wato cikin koyarwa ko kuma wajen
yin aiki da ilimi ko wajen kira zuwa gare shi.
- Don muma mu bada gudumawa kan yaki da jahilci, mu kuma saukake neman ilimi na
- wajibi, Shi ya sa a cikin wannan littafin takaicecce muka tattara mafi karancin abin da ya
- ke isa ga mutum na ilimin Shari’a, tare da Juzu’i uku na karshen Alqur’ani da kuma
fassarar ayoyinsa, saboda yawan maimaita shi da ake yi. Kamar yadda ka’idar malamai ta
- ke cewa: “ Duk abin da ba a iya riskarsa duka, to ba a barin mafi yawansa”.
~ Mun yi iya kokarinmu wajen takaitawa, kamar yadda kuma muka ambaci abin da ya inganta
- daga Manzon Allah (S.A.w)..Ba za mu riya cewa mun kai makura ba wajen kyautata aikin, domin
hakan (kaiwa makura) abu ne da Allah ya kebance kansa da shi, Wannan kawai dai kokari ne na
- marashi; idan ya dace da gaskiya to daga Allah ne, Idan kuwa aka sami kuskure to daga
- Kayukanmu ne da Shaidan. Allah da ManzonSa sun barranta daga gare shi.
. Allah Ya yi rahama ga duk wanda ya shiryar da mu zuwa ga aibukanmu, ta hanyar warwara
mai ma’ana bisa abin da da muka yi. Allah mu ke roko Ya yi sakamako ga duk wanda ya shiga
~ cikin aikin tattara wannan littafin da kuma buga shi da kuma rabar da shi ga al’'umma, sakayya
- mafi girma. Kuma Allah Ya karbi aikinsu kuma ya ninka musu sakamako. Allah Shi ne mafi
. sani. Kuma tsira da amincin Allah su tabbata ga Shugabanmu kuma Annabinmu Muhammad

i Don neman karin bayani ko kuma wata gudunmawa ko tallafawa ko kuma neman wannan littafi za a iya neman mu |
. ta akwatin lantarki na (email) hau@tafseer.info ko ta adireshinmu ta yanar gizo-gizo (inter net) www.tafseer.info

JI ANNABI s.Aaw) YA FADI WANNAN MAGANA FACE NA TANADI
WASIYYA TA

#* Imamu Ahmad (R) ya na cewa: "Ban taba rubuta Hadisi ba face sai na yi aiki da
shi, har sai da na ci karo da Hadisin da ya ke cewa : " wata rana Annabi (S.A.W) yayi
kaho sai ya baiwa Abu dhaibata dinare daya, NI MA DA NA YI KAHO SAI NA
BAIWA MAI KAHON DINARE.

#* Imamul Bukhari (R) ya na cewa: BAN TABA YIN GIBA BA (CIN NAMAN
WANI) TUN DA NA JI CEWA GIBA HARAMUN CE. KUMA INA FATAN IN
KOMA ZUWA GA ALLAH BA TARE DA YA KAMA NI DA SUNAN NA YI
GIBAR KOWA.

* Ya zo a cikin Hadisi cewa duk wanda ya karanta Ayatul kursiyyu a bayan
kowacce sallah, babu abin da zai hana shi shiga aljanna, sai dai idan bai mutu ba.’
Ibnul Kayyim yana cewa: NA SAMI LABARIN CEWA IBNI TAIMIYYA YA
NA CEWA: BAN TABA BARIN KARANTA TA BA BAYAN KOWACCE
SALLAH SAI DAI IDAN MANTAWA NA YI KO WANI ABU MAI KAMA DA
HAKA.

* Bayan ka koyi abu ka yi aiki da shi to kuma ba makawa sai ka kira mutane
(da'awa) zuwa abin da Allah yayi ma ka baiwa da shi, kar ka haramtawa kanka
ladan, kar kuma ka haramta wa waninka alherin; Annabi (S.A.W) ya na cewa: "Duk
wanda ya shiryar da wani a bisa aikin alheri to zai sami irin ladan wanda ya aikata
shi.” Kuma ya ce: "mafi alherin cikin ku shi ne wanda ya koyi Alkur'ani kuma ya
koyar da shi.” Kuma ya na cewa: " Ku isar min da sakona ko da aya guda ce", kuma
gwargwadon yawan yadda alherin da mutum ya ke yadawa gwargwadon yawa da
girman ladan da ya ke da shi. Sa'an nan ladan naka zai ci gaba a rayuwarka da
bayan mutuwarka; Annabi (S.AW) ya na cewa : "ldan mutum ya mutu ayyukansa
sun dakata sai guda uku kacal, Sadaka mai gudana (jariya) ko ilimin da a ke amfana
da shi, ko kuma da na gari da ya ke wa mutum addu'a.’

KARIN HASKE

Kullum muna karanta fatiha fiye da sau goma sha bakwai (a cikinta) muna
neman tsari daga tafarkin wadanda Allah yayi fushi da su, da kuma batattu; Sannan
kuma mu ci gaba da kwaikwayonsu a cikin ayyukansu! Muna neman ilimi ba tare
da aiki da shi ba; sai mu yi kama da yahudawa da Allah ya yi fushi da su. Ko kuma
mu bar neman ilimin mu yi aiki da jahilci; sai mu yi kama da Nasara (kirista)
batattu!

Muna rokon Allah ya azurta mu da ilimi mai amfani da aiki mangarci! Allah
shi ne masani. Allah ya kara tsira da aminci ga shugabanmu masoyinmu, Annabi
Muhammad (s.A.w) da alayensa da sahabbansa baki daya.

1 Muslim ne ya ruwaito shi

2 Sunanul kubra

3 Muslim ne ya ruwaito shi

4 Buhari da Muslim ne suka ruwaito shi




